
N deur Jan Louis Venter

Daar word al vir meer as 100 jaar navorsing oor die effek 
van prikkelvoeding op die reproduksie van ooie gedoen. Die 
resultate van hierdie navorsing wissel egter. Die vraag 
ontstaan dus of prikkelvoeding by ooie die moeite werd is.

ooie	vir	meer	
lammers

Prikkel

Volgens navorsing deur dr Jasper Coet-
zee lê die antwoord in watter ooie die 
prikkelvoer ontvang. Hy het die proef-

ooie vir sy navorsing in drie groepe verdeel.  
Groep 1 was ooie wat self ŉ enkeling by ge-

boorte was, groep 2 het bestaan uit ooie wat 
self een van ŉ tweeling by geboorte was en 

groep 3 was ooie wat in die vorige seisoen 
meerlinge gelam het. Elke groep is in twee 
verdeel.  

Die een subgroep het geen prikkelvoeding 
ontvang nie, terwyl die ander subgroep spe-
siale prikkelkorrels teen 300 g/ooi/dag vanaf 
drie weke voor paring vir ses weke gevoer is. 

Die prikkelkorrels het uit hoë vlakke 
deurvloeiproteïen en sogenaamde ru-
menaktiveerders bestaan. Die saamge-
stelde resultate van die studie word in 
Tabel 1 aangedui.

Uit hierdie navorsing is dit duidelik 
dat hoogs vrugbare ooie meer respon-
sief is en die beste op prikkelvoeding 
reageer. Die gelykbreekpunt in terme 
van die koste van die prikkelvoerkorrels 
was ses ekstra lammers per 100 ooie.

Die nuutste aanbevelings
•	 Dit is algemeen bekend dat ooie wat 

met paring in massa toeneem, meer 
geneig is om tweelinge te produseer 
as dié wat massa handhaaf of ver-
loor. Ooie moet in ŉ goeie kondisie 
(3,5 kondisiepunt) met die aanvang 
van die paarseisoen wees. Die beste 
resultate word verkry deur die ooie 
twee maande voor die paarseisoen in 
spaarkampe te plaas en daarna prik-
kelvoer te gee.  

Dit is weer tyd vir skaapboere 
om te dink aan prikkelvoeding vir 
ooie wat gedurende November 
by die ramme kom.

Tabel 1: Effek van prikkelvoeding op die lampersentasie van 2 250 Merino-ooie.

Proefgroepe

Ooie self as  
enkelinge gebore

Ooie self as  
tweeling gebore

Ooie wat vorige seisoen 
meerlinge gelam het

Geen  
prikkelvoeding

Prikkel- 
voeding

Geen  
prikkelvoeding

Prikkel- 
voeding

Geen  
prikkelvoeding

Prikkel- 
voeding

Lampersen-
tasie

102% 109% 101% 111% 123% 149%

Respons
7 lammers ekstra per  
100 ooie gepaar

10 lammers ekstra per  
100 ooie gepaar

26 lammers ekstra per  
100 ooie gepaar

Wisselende navorsingsresultate
1.���Clarke� kon� in� 1934� ŉ� verhoging� in� ovula-

sietempo van 0,4 ovulasies per ooi met die 
toediening van prikkelvoeding bewerkstel-
lig.�Die�jaar�daarna�is�ŉ�verlaging�in�0,2�ovu-
lasies met dieselfde prikkelvoeding gekry.

2.   Ander navorsers het later minder wisselen-
de�resultate�gekry�en�ŉ�verhoging�van�0,3�
tot 0,5 ovulasies per ooi teweeggebring, 
terwyl ander geen respons op prikkelvoe-
ding gevind het nie.  

3.   As die navorsing van 50 prikkelvoeding-
proewe in Australië (22 800 ooie) gekom-
bineer word, het die gemiddelde respons 
op lampersentasie tussen -14% en +21% 
gewissel. soortgelyke resultate is deur 
Hendrik van Pletzen in suid-Afrika bevind 
waar die respons tussen -17% en +15%  
gewissel het.

(BLAAI OM)



80 | Wolboer/Wool Farmer    >> Vol 3 Nr 5  2015

•	 Ooie wat kunsmatig met sponse of CIDR’s ge-
sinchroniseer word, moet vir drie weke prik-
kelvoer kry vanaf 14 dae voor hulle ge-KI of 
gepaar word.
•	 Ooie wat met koggelramme gesinchroniseer 

word, moet vanaf 14 dae voor die ramme by-
kom, vir vier weke prikkelvoeding ontvang.
•	 Ooie wat nie gesinchroniseer word nie, moet 

vir ses weke prikkelvoeding ontvang vanaf 14 
dae voor die ramme bykom.

Navorsing het bevestig dat ooie wat 
gereeld meerlinge lam ’n baie groter 
respons met prikkelvoeding gee as ooie 
wat enkelinge lam of gereeld oorslaan.

 J   Volgens ’n Australiese navorser 
hou voeding die sleutel tot ’n hoë 
lampersentasie. Met ander woorde 
meer kos beteken meer lammers.

 J   Die doel van prikkelvoeding by ska-
pe is om optimum ovulasietempo in 
ooie te bewerkstellig wat dan tot ’n 
hoër lampersentasie (hoër persen-
tasie meerlinge) behoort te lei. 

 J   Prikkelvoeding is nie daar om be-
staande probleme reg te stel nie. 
Ooie in ’n swak kondisie (< 2 kondi-
sietelling), of oorvet ooie (> 3,5 kon-
disietelling) sal nie by prikkelvoe-
ding baat nie. 

 J   Die doel van prikkelvoeding is om 
meerlinggeboortes eerder as die 
besetting van ’n kudde te verhoog.

 J   Ooie wat die vorige lamseisoen 
tweelinge gelam het, gee die 
grootste respons met prikkelvoe-
ding omdat hulle ’n hoë genetiese 
ovulasietempo-potensiaal het.

 J   Om die beste respons met prikkel-
lekke te kry moet die regte prikkel-
lek vir elke spesifieke weiding ge-
kies word.

 J   Prikkelvoeding is gewoonlik ’n be-
ter voer of rantsoen wat addisioneel 
aan die ooie gevoer word. 

Prikkelfeite

Die skrywer bedank dr Jasper Coetzee vir sy bydrae 
tot die skryf van hierdie artikel. Die NWKV lewer  
produksie-adviesdienste aan alle wolprodusente 
op kontrak met Cape Wools SA (CWSA) wat deur 
die Woltrust befonds word.Vir meer inligting, e-pos 
Jan Louis Venter, NWKV-produksie-adviseur in 
Bloemfontein by jlventer@intekom.co.za.WB

PROMOSIE-ARTIKEL

Noukeurige rekordhouding is die basis vir doel-
treffende veeproduksiestelsels. Elke dier moet 
gereeld gemeet en gesorteer word. Die inlig-
ting vergemaklik bestuursbesluite wat tot beter 
winsgewendheid lei. Dit is dus presisieboerdery 
in ’n ekstensiewe of intensiewe stelsel.

RFID Experts se nuutste tegnologie stel funk-
sionele toerusting in die kraal beskikbaar. Die 
gebruik van ’n outomatiese sorteerstelsel in 
kombinasie met die elektroniese identifikasie 
van diere bespaar arbeid en versnel die proses.

Minimale arbeid
‘n Outomatiese weeg-en-sorteerstelsel ver-
gemaklik veehantering en dataversameling.  
Afhangend van die kraalgeriewe is slegs een 
persoon nodig om die stelsel te beheer. Be-
wegingsensors bepaal wanneer ’n dier in die 
weegkrat is en weeg, sorteer en hou rekord.

Verskillende komponente
Die stelsel bestaan uit verskillende kompo-
nente: elektroniese oorplaatjies, sensors in die 
weegkrat, ’n elektroniese skaal, sorteerhekke 
en ’n APR 500-handleser wat die elektroniese 
oorplaatjie van elke individuele dier registreer 
en die data versamel. Die skaal beheer die 
elektroniese hekstelsel om die diere volgens 
voorafopgestelde parameters in groepe te ver-
deel. Die inligting word van die handleser na 
die rekenaar in die kantoor oorgedra.

Maatstawwe vir sortering
Maatstawwe vir sortering sluit in ouderdom 

en dragtigheid of gewig. Schalk de Villiers 
van RFID Expert sê die stelsel bied opsies na 
gelang van behoefte. Die grootste beskikbare 
stelsel is 10 hekke, maar die meeste boere ge-
bruik ’n driehekstelsel.

Winsgewendheid
Op grond van hierdie inligting word meer wins-
gewende ramme en ooie geïdentifiseer.

Inligting oor vaggehalte kan ook op bestaan-
de bestuurstelsels aangebring word. Aanteke-
ninge oor bouvorm kan vasgevang word om 
seleksie te vergemaklik. 

’n Belangrike funksie van die RFID Expert 
voerkraal-sagteware is dat inligting oor her-
koms van diere wat goed presteer, beskikbaar 
is. Die groei van verskillende rasse kan ook bin-
ne ’n voerkraalopset maklik met mekaar verge-
lyk word.

Presisieboerdery  
in die kraal 

Vir meer inligting,  
skakel 021 556 0003 of  

e-pos info@rfid-experts.co.za

www.rfid-experts.co.za

deur Izak Hofmeyr




